
Uposlenici pravosudnih institucije, koji nisu nosioci pravosudne funkcije, predstavljaju vazan segment
u funkcionisanju pravosuda. Bez strucnih saradnika i savjetnika, izvrsitelja, istrazitelja, osoblja u
zemljiSno-knjiznim uredima, registrima i pisarnama, kao i drugih uposlenika, pravosude ne bi moglo
funkcionirati. Uposlenici pruzaju direktnu podrsku radu nosilaca pravosudne funkcije, Sto Cini njihov
rad neodvojivim i medusobno povezanim. Pored toga, uposlenici su éesto jedini koji ostvaruju kontakt
sa strankama u postupcima koji se vode u pravosudnim institucijama, sto pred njih postavlja posebne
eticke zahtjeve. Stoga, integritet pravosudne institucije zavisi kako od integriteta nosilaca pravosudne
funkcije tako i od integriteta njihovih najblizih saradnika i svih drugih uposlenih u pravosudnoj instituciji.
Bez uspostavljanja minimalnog seta zajednickih standarda profesionalne etike i osiguranja nulte
tolerancije na neeti¢no ponasanje za sva lica koja obavljaju sluzbenu duznost u pravosudnoj instituciji,
nije moguce ostvariti unapredenje ukupnog integriteta pravosuda.

Za razliku od etickih standarda koji postoje za sve nosioce pravosudne funkcije, jedinstveni eticki
standardi za uposlenike u pravosudnim institucijama u Bosni i Hercegovini (BiH) nisu uspostavljeni.
Izuzetak u ovom pogledu predstavljaju propisi Bréko Distikta BiH kojima su posebno regulisani radno-
pravni status i eticki standardi sluzbenika i namjestenika u pravosudu. Pojedine pravosudne institucije
su takoder donijele posebne eticke kodekse za njihove uposlenike (kao naprimjer Okruzni sud u Banja
Luci i Osnovni sud u Bijeljini).

Na uposlenike pravosudnih institucija, kao drzavne sluzbenike i namjestenike se, u skladu sa zakonima
o sudovima i tuzilaStvima te zakonima o drzavnoj sluzbi i ostalim propisma koji regulisu pitanja radno-
pravnog statusa, primjenjuju eticki kodeksi za drzavne sluzbenike, a koji se shodno primjenjuju i na
namjestenike. Medutim, ovi kodeksi ne adresiraju specificne eti¢ke izazove i rizike koji su uslovljeni
obavljanjem duznosti u pravosudnim instituciama. Model etickog kodeksa i smjernice za
postupanje uposlenika u pravosudnim institucijama u BiH je izraden sa ciljem adresiranja ovih
specificnih etickih izazova i rizika, uz standarde uspostavljene etickim kodeksima za drzavne sluzbenike
i namjeStenike. Ovaj model trebao bi posluziti pravosudnim institucijama u BiH kao osnova za
harmonizovano uspostavljanje etickih standarda i donosenje etickih kodeksa za uposlenike ovih

institucija.

Model etickog kodeksa i smjernice za postupanje uposlenika u pravosudnim instituciama u BiH
objedinjuje eticke principe i uspostavlja standarde eticnog postupanja uposlenika u izvrsavanju njihovih
sluzbenih duznosti, zasnovanih na medunarodnim ugovorima, ustavu, zakonu i drugim, u skladu sa
njima donesenim propisima. Ovaj kodeks takoder daje smjernice za postupanje uposlenika u slucaju
etickih izazova i dilema vezanih za etiku, integritet i sprecavanje sukoba interesa prilikom obavljanja
sluzbenih duznosti u pravosudnoj instituciji, kao i za ponasanje van pravosudne institucije.



Uspostavljeni standardi etichog ponasanja imaju za cilj jacanje svijesti o liénoj i profesionalnoj
odgovornosti uposlenika za zakonito, savjesno i efikasno izvrSavanje njihovih sluzbenih duznosti,
unapredenje odnosa sa strankama u postupku pred pravosudnim institucijama, kao i jacanje
meduljudskih odnosa sa ostalim uposlenicima. Kodeks takoder ima cilj da strankama u postupku i
cjelokupnoj javnosti pruzi informacije o etickim standardima i pravilima ponasanja uposlenika, s ciliem
jacanja njihovog povjerenja u nezavisno, nepristrasno i odgovorno pravosude.

OPSTE ODREDBE

Etickim kodeksom i smjernicama za postupanje uposlenika u pravosudnim institucijama u BiH (u daljem
tekstu: Kodeks) ureduju se pravila, principi i standardi ponasanja kojih su se duzni pridrzavati u
obavljanju svojih sluzbenih duznosti svi uposlenici pravosudne institucije koji nisu nosioci pravosudne
funkcije - drzavni sluzbenici i namjestenici, strucni saradnici koje ne imenuje Visoko sudsko i tuzilacko
vijece i strucni savjetnici, pripravnici i pripravnici-volonteri, sudski izvrsitelji, istrazitelji, referenti za
razlicite oblasti poslovanja pravosudnih institucija, kao i stru¢no, administrativno i drugo osoblje koje
je na bilo kojih naéin angazovano u radu pravosudne institucije (u daljem tekstu: uposlenik). Kodeksom
se takoder daju smjernice za osiguranje strucnog, savjesnog, efikasnog, nepristrasnog i
nediskriminatornog obavljanja poslova i odnosa prema strankama, sprecavanje sukoba interesa i
nepotizma, ocuvanja ugleda pravosudne institucije, te osiguranje nadzora nad primjenom Kodeksa i
postupanja u slucaju njegovog nepostivanja.

ETICKI PRINCIPI

Zastita javnog interesa i integriteta pravosuda. Uposlenik je duzan da u obavljanju svojih
duznosti Stiti javni interes i svojim ponasanjem doprinosi ocuvaniju i unapredenju povjerenja javnosti u
njegov vlastiti, kao i integritet, neovisnost i efikasnost pravosudne institucije u kojoj obavlja svoju
duznost i integritet pravosuda u cjelini.

Nepristrasnost i postupanje bez predrasuda. Uposlenik mora svoje duznosti obavljati
nepristrasno i prema svim strankama u postupcima pred pravosudnom institucijom odnositi se
iskljuCivo u skladu sa zakonom i propisanim pravilima postupanja, te voditi racuna da njegovo ponasanje
ne pruza nikakvu osnovu koja bi mogla izazvati sumnju u njegovu nepristrasnost.

Zakonito, strucno i savjesno postupanje. Uposlenik svoje duznosti mora obavljati u skladu sa
ustavom i zakonom, jacajuci principe vladavine zakona i sprecavanja sukoba interesa i korupcije, te
postupati savjesno, strucno, efikasno, blagovremeno i ekonomicno i odgovorno u odnosu prema
nosiocima pravosudne funkcije i uposlenicima, kao i prema strankama.

DEFINICIJE

Bliski srodnik je bracni i vanbraéni partner, dijete, majka, otac, usvojilac i usvojenik uposlenika ili
bilo koje drugo lice koje sa njim zivi u istom domacinstvu.

Srodnik je bliski srodnik, srodnik u pravoj liniji, srodnik u pobocnoj liniji do treceg stepena, srodnik
po tazbini do drugog stepena i dijete bracnog i vanbrac¢nog druga.



Interesno povezano lice je svako lice koje je sa uposlenikom u poslovnim, politickim ili drugim
bliskim licnim odnosima koji bi mogli uticati na zakonitost, nepristrasnost i transparentnost rada
uposlenika.

Privatni interes uposlenika ukljucuje, ali se ne ogranicava na, bilo koju materijalnu i nematerijalnu
korist za njega, njegove bliske srodnike, lica ili organizacije sa kojim on ima ili je imao bliske licne,
poslovne ili politicke odnose.

Bliski li¢ni odnosi ukljucuju, ali se ne ogranicavaju, na porodicne odnose, prosla ili sadasnja
prijateljstva i neprijateljske odnose.

Poslovni odnosi podrazumijevaju odnose izmedu pravnih i fizickih lica u obavljanju bilo kakvih
ekonomskih, finansijskih i drugih poslova i transakcija.

Politicki odnosi podrazumijevaju élanstvo u politickoj stranci ili odnose izmedu clanova iste
politicke stranke ili koalicije.

Poklon je privatni poklon i poklon u direktnoj i indirektnoj vezi sa obavljanjem sluzbene duznosti.
Poklon moze biti novcani ili u novcanoj protuvrijednosti, npr. u obliku hartija od vrijednosti, plemenitih
metala, umjetnina te u formi nekretnina ili pokretne imovine, izmedu ostalog. Druge koristi
(pogodnosti i usluge) mogu da ukljuuju putovanja, stipendije, gostoprimstva, popuste, pozajmice i
kredite, nasljedstva, besplatne usluge, oprost duga, itd.

Stvarni sukob interesa je sukob koji nastaje izmedu javnog interesa, koji se Stiti obavljanjem
sluzbene duznosti u pravosudnoj instituciji, i privatnog interesa uposlenika, koji moze neprimjereno
uticati na obavljanje njegovih sluzbenih duznosti. Za ispravno shvatanje stvarnog sukoba interesa,
potrebno je razumijeti da za njegovu identifikaciju nije bitna ¢injenica da li je u konkretnoj situaciji doslo
do povrede sluzbene duznosti, odnosno neprimjerenog uticaja, ve¢ samo da postoji sukob izmedu
privatnog i javnog interesa.

Prividni sukob interesa je situacija u kojoj se Cini da bi privatni interes uposlenika mogao
neprimjereno uticati na obavljanje njegovih sluzbenih duznosti, ali to zapravo nije slucaj. Identifikovanje
prividnog sukoba interesa je veoma vazno ne samo zbog cinjenice da se ovaj sukob interesa cesto
mozZe prerasti u stvarni sukob interesa, nego i zbog njegovog moguceg uticaja na gubljenje povjerenja
javnosti u integritet pravosudne institucije i pravosuda u cjelini.

Potencijalni sukob interesa postoji onda kada su privatni interesi uposlenika takve prirode da bi
mogli dovesti do sukoba interesa ukoliko bi u buduénosti doslo do ukljucivanja uposlenika u obavljanje
odredenih poslova i zadataka. Nedvojbeno je da u ovoj situaciji ne postoji stvarni sukob interesa, ali
identificiranje potencijalnog sukoba interesa je neophodno za sprecavanje stvarnog sukoba interesa u
slucaju preuzimanja odredenih duznosti.

Nepotizam je posebna vrsta sukoba interesa. lako izraz ima Siru upotrebu, njegovo znacenje
odrazava situaciju u kojoj lice upotrebljava svoja ovlastenja kako bi ostvarilo odredenu prednost za



srodnika ili interesno povezano lice. Zabrana nepotizma se odnosi prvenstveno na sprecavanje
zloupotrebe svog polozaja, a da bi se omogucila korist za srodnika ili interesno povezano lice.

Komunikacija ex parte je svaka komunikacija u vezi sa postupkom sa bilo kojom strankom ili njenim
zastupnikom u postupku koji se vodi pred pravosudnom institucijom bez prisustva druge strane.
Osnovni  koncept pravednog sudenja zasniva se na mogucnosti da stranka istovremeno odgovori
na argumente suprotne strane.

Mobing predstavlja specificnu formu nefizickog uznemiravanja na radnom mjestu koje podrazumijeva
ponavljanje radnji kojima jedno ili viSe lica psihicki zlostavlja i ponizava drugo lice, a Cija je svrha ili
posljedica ugrozavanje njegovog ugleda, Casti, dostojanstva, integriteta, degradacija radnih uvjeta ili
profesionalnog statusa.

Uznemiravanje je svako nezeljeno ponasanije kojim se zeli povrijediti dostojanstvo osobe ili grupe
osoba i stvoriti zastrasujuce, neprijateljsko, degradirajuce, ponizavajuce ili uvredljivo okruzenje
ili kojim se postize takav ucinak.

Seksualno uznemiravanje je svaki nezeljeni oblik verbalnog, neverbalnog ili fizickog ponasanja
spolne prirode kojim se Zeli povrijediti dostojanstvo osobe ili grupe osoba, ili kojim se postize takav
ucinak, narodito kad to ponasanje stvara zastrasujuce, neprijateljsko, degradiraju¢e, ponizavajuce
ili uvredljivo okruzenje.

|. STRUCNO, SAVJESNO | EFIKASNO OBAVLJANJE POSLOVA

I.I. Uposlenik je duzan u obavljanju svojih duznosti primjenjivati zakone i druge, na zakonu
zasnovane propise, te postupati savjesno, strucno, efikasno, blagovremeno i ekonomicno,
vodedi racuna o javnom interesu i interesu stranaka u postupku pred pravosudnom institucijom.

I.2.  Uposlenik je duzan sluzbene duznosti obavljati odgovorno i blagovremeno te bez diskriminacije,
Sto podrazumijeva da nikada ne smije uticati, niti pokusati da utice na raspodjelu i postupanje u
predmetima po utvrdenom redoslijedu. Uposlenik je posebno duzan doslijedno primjenjivati
pravila o automatskoj dodjeli predmeta ine smije namjerno mijenjati, falsificirati, unistiti i
propustiti da unese podatke u bilo koje evidencije koje su pod njegovom kontrolom, osim u
skladu sa propisima i pravilima struke.

I.3. Uposlenik je duzan da materijalna i finansijska sredstva koja su mu povjerena u vrsenju poslova
koristi namjenski, ekonomicno i efikasno, iskljucivo za obavljanje sluzbenih duznosti. Uposleniku
nije dozvoljeno koristenje imovine pravosudne institucije u privatne svrhe.

I.4. U obavljanju sluzbenih duznosti, uposlenik ne smije zahtijevati pristup informacijama koje mu
nisu potrebne za obavljanje njegovih poslova i ne smije korisiti one informacije koje su mu
sluzbeno dostupne radi sticanja pogodnosti za sebe, za svoje srodnike i interesno povezana lica.



I.10.

2.1.

U obavljanju svojih poslova, uposlenik je duzan izvrsavati naloge pretpostavljenog, osim u sluéaju
kada bi izvrsenje takvog naloga bilo protivno zakonu ili kada je nalog ocigledno protivan
pravilima struke i etickim standardima ponasanja.

Ukoliko uposlenik smatra da bi izvrsenje naloga pretpostavljenog bilo protivno zakonu, ili da je
nalog ocigledno protivan pravilima struke i etickim standardima ponasanja, duzan je odbiti
izvrSenje takvog naloga i o tome pisanim putem obavijestiti nalogodavca.

Ukoliko nalogodavac pisanim putem potvrdi nalog, a uposlenik i dalje smatra da postoje razlozi
za odbijanje njegovog izvrsenja, uposlenik je duzan o tome obavijestiti rukovodioca pravosudne
institucije koji ¢e donijeti konacnu odluku o izvrsenju naloga.

U ophodenju sa strankama uposlenik je duzan da postupa profesionalno, ljubazno i pristojno,
postuje licnost i dostojanstvo stranke, pokaze zainteresiranost i strpljenje posebno sa neukom
strankom te licima sa invaliditetom i drugim licima sa posebnim potrebama.

Uposlenik je duzan da blagovremeno i taéno daje podatke i informacije u skladu sa propisima o
slobodi pristupa informacijama vode¢i racuna o pouzdanosti i tacnosti pruzenih informacija.
Prilikom pruzanja informacija, uposlenik je posebno duzan da vodi racuna o zastiti licnih
podataka u skladu sa propisima iz ove oblasti.

Uposlenik je duzan postovati radno vrijeme pravosudne institucije i koristiti ga za obavljanje
sluzbenih duznosti. Za udaljavanje iz radnih prostorija, uposlenik je duzan pribaviti odobrenje
nadredenog sluzbenika. Uposlenik je duzan blagovremeno obavijestiti nadredenog o razlozima
sprijeCenosti dolaska na posao.

Uposlenik je duzan da kontinuirano odrzava i unapreduje svoje znanje, vjestine i licne kvalitete,
u cilju adekvatnog obavljanja svojih poslova. Uposlenik je duzan da u okviru svog kontinuiranog
obrazovanja i usavrSavanja posveti duznu paznju pohadanju obuke o etici, integritetu i
sprecavanju sukoba interesa u pravosudu te redovno pohada ovu obuku kako unutar
pravosudne institucije u kojoj je zaposlen tako i obuku koju organiziraju institucije nadlezne za
provodenje obuke za drzavne sluzbenike i namjestenike.

NEPRISTRASNOST | ZABRANA DISKRIMINACIJE

Uposlenik u obavljanju svojih duznosti postupa bez predubjedenja ili predrasuda po pitanju rase,
boje koze, dobi, spola, vjeroispovjesti, nacionalnog porijekla, entitetskog drzavljanstva, politicke
opredijeljenosti, invaliditeta, bracnog stanja i promjene bracnog stanja, trudnoce, roditeljstva,
seksualnog opredjeljenja, ili drustvenog i ekonomskog statusa.



2.2.

2.3.

24.

2.5.

2.6.

U obavljanju svojih duznosti, uposlenik je duzan pristojno, obzirno i na jednak nacin odnositi se
prema svim strankama. Uposlenik u izvrsavanju svojih duznosti neée rijeima niti ponasanjem
pokazivati naklonost ili predrasude prema bilo kom pojedincu ili grupi.

Uposlenik ne smije ispoljavati bilo kakvu vjersku, politicku, nacionalnu ili drugu pripadnost za
vrijeme vrsenja sluzbenih duznosti.

Uposlenik, u svojim li¢nim odnosima s pripadnicima pravne profesije, izbjegava situacije koje bi
opravdano mogle izazvati sumnju u njegovu nepristrasnost.

Uposlenik je duzan voditi racuna da njegova komunikacija sa strankama u postupku i drugim
licima ne dovodi u sumnju njegovu nezavisnost i nepristrasnost i da njegovim ponasanjem ne
daje povoda za sumnju u njegovu pristrasnost.

Uposlenik je duzan da odbaci pokusaj bilo koje strane u postupku pred pravosudnom
institucijom da sa njim stupi u komunikaciju ex parte, vodeci racuna o ovoj zabrani ¢ak i kada
se Cini da je komunikacija ex parte efikasnija i prakti¢nija. U opravdanim i hitnim slucajevima,
uposlenik moze stupiti u komunikaciju ex parte ukoliko procijeni da nijedna strana nece imati
proceduralne i sustinske koristi od ovakve komunikacije i pod uslovom da o komunikaciji ex
parte bez odlaganja obavijesti sve strane u postupku i pruzi im mogu¢nost odgovora. Uposlenik
je duzan da o komunikaciji ex parte bez odlaganja sacini sluzbenu zabiljesku i obavijesti
rukovodioca pravosudne institucije.

3. SPRECAVANIJE SUKOBA INTERESA

3.1.

3.2

3.3.

Uposlenik je duzan da svoje sluzbene duznosti obavlja na zakonit i nepristrasan nacin, Sto izmedu
ostalog podrazumijeva spredavanje sukoba izmedu njegovog privatnog i javnog interesa.
Uposlenik je duzan da izbjegava svaki oblik ponasanja kojim bi mogao dati prednost svom
privatnom interesu u odnosu na javni interes.

Uposlenik je duzan da prihvati odgovornost za identificiranje, sprecavanje i rjesavanje sukoba
interesa. Ukoliko sukob interesa nije moguce izbjeci, uposlenik mora poduzeti neophodne
korake kako bi na primjeren naéin upravljao identificiranim sukobom interesa, Sto, izmedu
ostalog, podrazumijeva odricanje od privatnog interesa, prijavljivanje sukoba interesa i trazenje
izuzeca iz postupka donosenja i provodenja sluzbenih odluka.

Imajuci u vidu dinjenicu da je najceS¢e samo uposlenik svjestan postojanja sukoba izmedu
njegovog privatnog i javnog interesa, licno je odgovoran za sprecavanje sukoba interesa i duzan
da:

- uvijek vodi racuna o situacijama koje ga mogu dovesti do sukoba interesa sa njegovom
sluzbenom duznoscu,



3.4.

3.5.

3.6.

3.7.

3.8.

3.9.

4.1.

4.2.

- uvijek, kada je to moguce, preduzme odgovarajuce mjere kako bi izbjegao sukob
interesa, Sto podrazumijeva i odricanje od privatnog interesa,

- ukoliko sukob interesa nije moguce izbjeci, objelodani sukob interesa svom
nadredenom i trazi izuzece iz postupanja u predmetima u kojima smatra da postoji
sukob interesa, te

- postupi po nalogu nadredenog kako bi sprijecio sukob interesa.

Uposlenik ¢e zatraziti svoje izuzeée iz postupanja u predmetima i u situaciji kada odredene
okolnosti mogu izazvati samo sumnju u njegovo nepristrasno postupanje.

Uposlenik treba voditi racuna da njegovi prijateljski odnosi sa clanovima pravne struke,
ukljuCujuéi advokate i notare, kod stranaka u postupku i opce javnosti ne stvaraju percepciju o
postojanju sukoba interesa.

Uposlenik ne smije neprikladno koristiti ili prijetiti koriStenjem svog polozaja u pravosudnoj
instituciji, a u svrhu ostvarivanja kako svog tako i privatnog interesa drugog lica.

Prije stupanja na duznost, kandidat za poziciju uposlenika mora otkloniti sve razloge koji ga
dovode u sukob interesa sa sluzbenom duznoséu i o tome obavijestiti pravosudnu instituciju u
kojoj stupa na duznost.

Prilikom stupanja na sluzbu u pravosudnoj instituciji, uposlenik je duzan da u pismenoj formi
predoci podatke o kompletnoj imovini sa kojom raspolaze on i njegovi bliski srodnici, te podatke
o djelatnostima i funkcijama koje je obavljao prije stupanja na duznost, kao i podatke o
djelatnostima i funkcijama njegovih bliskih srodnika.

Uposlenik je duzan da aktivno ucestvuje u sprovodenju mjera za sprecavanje sukoba interesa u
pravosudnoj instituciji u kojoj je zaposlen i rukovodiocu pravosudne institucije ukaze na
postojanje privatnih interesa drugih uposlenika koji mogu da dovedu do sukoba interesa i
narusavanja integriteta pravosudne institucije.

POLITICKA NEUTRALNOST

Uposlenik je duzan da se u obavljanju svojih sluzbenih duznosti pridrzava principa politicke
neutralnosti i ne dozvoli bilo kakav politicki uticaj na obavljanje njegove duznosti.

Uposlenik moze biti clan politicke stranke, ali ne moze biti clan upravnih i drugih odbora
politickih stranaka i ne smije da slijedi uputstva politickih stranaka u obavljanju sluzbenih
duznosti. Uposlenik je duzan prije stupanja na sluzbu u pravosudnoj instituciji dati ostavku i biti
razrjesen duznosti u upravnim i drugim odborima politickih stranaka.

4.3. U sluzbenim prostorijama pravosudne institucije uposlenik ne smije da nosi i istice simbole
politickih stranaka, niti njihov propagandni materijal, te da javno ispoljava svoje uvjerenje vezano
za politi¢ke stranke i njihovo djelovanje.

4.4. Uposlenik ne smije da utice na politicko opredijeljenje drugih uposlenika u pravosudnoj instituciji
niti ih na bilo koji nadin nagovarati na pridruzivanje clanstvu u politickoj stranci.

4.5. U vrijeme izborne kampanje uposlenik nece preduzimati aktivnosti koje bi mogle dovesti u
pitanje njegovu nepristrasnost u obavljanju sluzbenih duznosti. Uposlenik koji privatno uéestvuje
u politickim aktivnostima ne smije dozvoliti da se njegovi politicki stavovi i djelovanje mijesaju
sa obavljanjem njegove sluzbene duznosti, niti smije ove aktivnosti obavljati u radno vrijeme, te
koristiti materijalna sredstva i informacije pravosudne institucije.

5. NESPOJIVOST | OGRANICENJA U POGLEDU POSLOVNIH |
DRUGIH DODATNIH AKTIVNOSTI

5.1. Zabrana obavljanja druge sluzbe i poslovnih aktivnosti koje su nespojive sa obavljanjem sluzbenih
duznosti uposlenika regulisane su zakonima o drzavnoj sluzbi, o cemu je uposlenik duzan voditi
racuna i postupati u skladu sa zakonskim ograni¢enjima u pogledu nespojivih duznosti i
aktivnosti.

5.2. Uposlenik ne smije obavljati dodatne placene ili neplacene aktivnosti u BiH ili inostranstvu,
ukoliko ove aktivnosti mogu da uticu ili izgledaju da mogu da uti€u na nepristrasno i objektivno
obavljanje njegovih sluzbenih duznosti. Uposlenik moze, u sklopu svojih dodatnih aktivnosti,
pruzati usluge pravnom ili fizickom licu, ukoliko one ne predstavljaju ili ne mogu dovesti do
sukoba interesa sa njegovim sluzbenim duznostima. Pod dodatnim aktivnostima uposlenika
podrazumijevaju se sve poslovne, naucne, obrazovne, strucne, kulturno-umijetnicke, sportske i
humanitarne i politicke aktivnosti.

5.3. Uposlenik ne smije obavljati bilo koji dodatni placeni posao ili aktivnost bez odobrenja
rukovodioca pravosudne institucije.

5.4. Uposlenik ne smije obavljati dodatne placene ili neplacene aktivnosti u toku radnog vremena
pravosudne institucije u kojoj obavlja duznost. Uposlenik ne smije koristiti imovinu i resurse
pravosudne institucije, te povlastene informacije koje dobije obavljanjem sluzbene duznosti za
dodatne poslovne aktivnosti. Uposlenik ne smije koristiti poziciju u pravosudnoj instituciji za
promociju svoje poslovne aktivnosti.

5.5. Uposlenik mora izbjegavati koristenje svog polozaja za promociju poslovnih subjekata,
promociju investiranja u poslovne poduhvate, te prikupljanje sredstava za aktivnosti poslovnih
subjekata, Sto ukljucuje i zabranu reklamiranja poslovnih subjekata medu uposlenim u
pravosudnoj instituciji.

5.6.

5.7.

5.8.

5.9.

5.10.

5.11.

5.12.

Prilikom prihvatanja bilo koje neplacene aktivnosti, uposlenik je duzan voditi racuna o
izbjegavanju sukoba interesa. U sluéaju nedoumice o moguéem sukobu interesa, uposlenik je
duzan zatraziti misljenje rukovodioca pravosudne institucije i postupiti u skladu sa njegovim
misljenjem.

Uposlenik moze i bez odobrenja rukovodioca pravosudne institucije da obavlja obrazovne,
naucne i struéne te kulturne, umjetnicke, sportske i humanitarne aktivnosti ukoliko ga ne
dovode u situaciju sukoba interesa u odnosu na njegove duznosti uposlenika pravosudne
institucije. Uposlenik je duzan rukovodiocu pravosudne institucije u kojoj je zaposlen prijaviti
vremenski period, mjesto i prirodu ovih aktivnosti te podatke o primljenoj naknadi (ime lica
koje je naknadu platilo i iznos primljene naknade).

Uposlenik moze biti ¢élan gradanske organizacije samo ukoliko aktivnosti u gradanskoj
organizaciji obavlja izvan njegovog radnog vremena i ukoliko ga ove aktivnosti ne dovode u
situaciju sukoba interesa u odnosu na njegove duznosti uposlenika u pravosudnoj instituciji.

Uposlenik, njegov bliski srodnik ili pravno lice pod djelimicnom ili potpunom kontrolom bliskog
srodnika ili pravno lice od kojeg uposlenik ili njegov bliski srodnik ima finansijsku korist, ne smije
sklopiti ugovor sa bilo kojom pravosudnom institucijom. Uposlenik je duzan upozoriti bliske
srodnike na ova ogranic¢enja. Ovo ograniCenje se primjenjuje u roku od dvije godine od
prestanka duznosti uposlenika.

Uposlenik bi trebao izbjegavati sve poslovne transakcije, ukljucujuci promet roba i usluga, u
vrijednosti vecoj od 5.000 KM sa strankom u postupku koji se vodi pred pravosudnom
institucijom, a u kojem ucestvuje u okviru svojih sluzbenih duznosti, kao i dvije godine nakon
okoncanja tog postupka.

Uposlenik ne smije koristiti svoju poziciju u pravosudnoj instituciji i povlastene informacije koje
dobije obavljanjem svoje duznosti za stvaranje nedozvoljene prednosti u zaposljavanju,
imenovanju ili obavljanju svoje buduce aktivnosti.

Uposlenik ne moze u okviru svojih sluzbenih duznosti ucestvovati u postupku u kojem je stranka
fizicko ili pravno lice za koje je uposlenik u poslednje dvije godine obavljao placene ili neplacene
duznosti ili aktivnosti. Uposlenik ne moze dvije godine nakon okoncanja postupka u kome je
ucestvovao u okviru svojih sluzbenih duznosti obavljati placene ili neplacene duznosti ili
aktivnosti za fizicko ili pravno lice koje je bilo stranka u tom postupku.

6. POKLONI

6.1.

6.2.

6.3.

6.4.

6.5.

6.6.

6.7.

6.8.

Uposlenik ne smije direktno ili indirektno traziti, dati, prihvatiti ili pristati na prihvatanje bilo
kakvog poklona ili druge koristi za sebe ili drugog, za obavljanje, izbjegavanje ili odugovlacenje
obavljanja sluzbene duznosti, tokom obavljanja duznosti uposlenika pravosudne institucije, kao
i nakon razrjeSenja. Ova zabrana se odnosi na stranke u predmetima, njihove zastupnike,
srodnike, te svakog pojedinca koji uposleniku ponudi poklon ili drugu korist vezanu za
postupanije iii propustanje u obavljanju sluzbene duznosti.

Ukoliko je uposleniku ponuden poklon ili neka druga korist duzan je da poklon ili drugu korist
odbije, odnosno uruéen poklon vrati i da odmah o tome sacini sluzbenu zabiljesku i obavijesti
rukovodioca pravosudne institucije.

U skladu sa zakonom i drugim propisima koji reguliSu postupanije sa poklonima, uposlenik moze
primiti simbolican poklon, u skladu sa prilikom u kojoj se daje, protokolarni poklon ili uobicajeno
gostoprimstvo, pod uslovom da se taj poklon ne moze opravdano smatrati za pokusaj uticanja
na obavljanje sluzbene duznosti uposlenika.

Informativni materijal za sluzbenu upotrebu, kao sto su knjige, casopisi, kalendari i nosaci
podataka, te ucesceu edukaciji ili konferenciji bez naknade (izuzimajuci putne troskove) se ne
smatraju poklonom. Naknade za putne troskove za uces¢e u edukaciji ili konferenciji su
dozvoljene, s tim da visina troskova ne bi trebala prelaziti prosjecne troskove istovrsnih
putovanja.

Ako je uposleniku u pravosudnoj instituciji u nedoumici da li se ponudeni poklon moze smatrati
simbolicnim poklonom, duzan je da o tome zatrazi misljenje od rukovodioca pravosudne
institucije.

Uposlenik je duzan upozoriti bliske srodnike da ne smiju traziti niti prihvatiti poklon ili drugu
korist koja je u vezi ili bi se mogla dovesti u vezu sa obavljanjem njegove sluzbene duznosti.

Prilikom primanja poklona ili drugih koristi od srodnika ili interesno povezanih lica, uposlenik je
duzan voditi racuna da primanje poklona ili drugih koristi nije u vezi i da se ne moze dovesti u
vezu sa obavljanjem njegovih duznosti, te da srodnici i interesno povezana lica ne nude poklon
u svojstvu posrednika trecih lica.

Uposlenik moze zatraziti ili dobiti kredit, stipendiju, popust, besplatnu uslugu ili druge sli¢ne
koristi pod uslovima koji su jednaki za sve gradane. U navedenim situacijama, uposlenik ne bi
trebao prihvatiti bilo kakav povlasten polozaj koji se dovodi u vezu ili se moze dovesti u vezu
sa obavljanjem njegovih sluzbenih duznosti.

6.9.

Uposleniku je zabranjeno da drugom uposleniku pravosudne institucije ili njegovom bliskom
srodniku nudi poklon ili drugu korist radi ostvarivanja bilo kakve prednosti ili koristi za sebe ili
drugoga.

7. SPRECAVANJE NEPOTIZMA

7.1

7.2.

7.3.

74.

7.5.

7.6.

7.7.

Uposlenik je duzan dosljedno primjenjivati pravila o izuzecu iz postupka u kojem ucestvuje u
okviru svojih sluzbenih duznosti u kojem se njegov srodnik ili interesno povezano lice pojavljuje
kao stranka ili osteceni.

Uposlenik je duzan razmotriti potrebu da zatrazi svoje izuzece iz postupka u kojem ucestvuje u
okviru svojih sluzbenih duznosti, ako postoji vijerovatnoc¢a da ce njegov srodnik ili interesno
povezano lice biti pozvan da u tom postupku ucestvuje kao svjedok ili vjestak.

Uposlenik je duzan razmotriti potrebu da zatrazi svoje izuzece iz postupka u kojem ucestvuje u
okviru svojih sluzbenih duznosti ukoliko njegov srodnik ili interesno povezano lice ucestvuje u
timu zastupnika stranaka u tom postupku, iako se licno ne pojavljuje pred pravosudnom
institucijom, te ukoliko je zaposlen ili ima finansijski ili drugi interes u firmi koja zastupa stranke
u tom postupku.

Ukoliko uposlenik zna da njegov bliski srodnik ima finansijski, politicki ili drugi interes u
postupku u kojem ucestvuje u okviru svoje sluzbene duznosti, duzan je traziti izuze¢e. Ovo
podrazumijeva da uposlenik treba da ulozi razuman napor u informisanje o finansijskim,
politickim ili drugim interesima svojih bliskih srodnika.

Uposlenik ne smije kontaktirati nosioce pravosudne funkcije, sluzbenike agencija za provodenje
zakona, druge uposlenike pravosudne institucije kao ni ostala sluzbena lica trazedi ili nudeci
informacije o predmetima u kojima su stranke njegovi srodnici ili interesno povezana lica, niti
traziti da postupaju u njihovu korist.

Uposlenik ne smije uticati na postavljanje svojih srodnika ili interesno povezanih lica, niti njihovih
poslovnih partnera, kao branitelja po sluzbenoj duznosti u krivicnim predmetima ili zastupnika
u drugim predmetima. Ovo se odnosi i na upuéivanje predmeta na medijaciju, kao i na
angazovanije vjestaka ili sudskih tumaca. Uposlenik ne smije strankama u postupcima u koji se
vode u pravosudnoj instituciji u kojoj radi sugerisati koristenje usluga ustanova, preduzeca ili

Uposlenik ne smije koristiti svoju poziciju u pravosudnoj instituciji za promociju poslovne
aktivnosti svog srodnika ili interesno povezanog lica. Uposlenik je duzan upozoriti bliske
srodnike da u svojim poslovnim, finansijskim i drugim aktivnostima ne koriste njegovo ime i
ugled.

7.8.

7.9.

Zaposljavanie bliskih srodnika u istoj pravosudnoj instituciji dovodi do situacije sukoba i u takvoj
situaciji uposlenik ne smije vrsiti nadzor nad radom bliskog srodnika niti odlucivati o njegovom
radnopravnom statusu, pravima i obavezama, o cemu posebno vodi racuna rukovodilac
pravosudne institucije.

Uposlenik ne smije koristiti svoj uticaj da bi osigurao zaposljavanje svojih srodnika ili interesno
povezanih lica, ¢ak i ako se radi o zaposljavanju u drugoj pravosudnoj ili bilo kojoj drugoj
instituciji ili organizaciji. Ovo podrazumijeva i davanje preporuka.

8. OCUVANJE UGLEDA PRAVOSUDNE INSTITUCIJE

8.1.

8.2.

8.3.

84.

8.5.

Uposlenik je duzan u izvrsavaniju svojih sluzbenih duznosti i u privatnom Zivotu suzdrzati se od
aktivnosti koje su nedolicne i koje bi mogle narusiti njegov licni ugled, ugled pravosudne
institucije i pravosuda u cjelini. Uposlenik je duzan ponasati se na nacin da afirmiSe povjerenje
javnosti u integritet i nezavisnost pravosuda.

Uposlenik nec¢e dozvoliti da njegovi porodi€ni, drustveni i drugi odnosi nedoliéno uticu na
obavljanje njegovih sluzbenih duznosti u pravosudnoj instituciji. Uposlenik je duzan uzdrzavati
se od posjecivanja neprimjernih mjesta, a posebno onih mjesta koja posjecuju lica koja bi mogla
biti ukljucena u kriminalne aktivnosti.

Uposlenik je duzan odnositi se prema nosiocima pravosudne funkcije i drugim uposlenicima
pravosudne institucije s postovanjem i svojim ponaSanjem poticati medusobno povijerenje,
saradnju, pristojnost i strpljenje. Uposlenik je duzan da, u odnosu sa nosiocima pravosudne
funkcije i drugim uposlenicima obezbijedi potrebnu saradnju, ne ometa proces rada, pospjesuje
profesionalne odnose i radnu atmosferu i da izbjegava radnje koje bi imale Stetne posljedice po
ugled institucije.

Uposlenik ne smije vrsiti mobing nad drugim uposlenicima ili uznemiravanje, ukljucujuéi i
seksualno uznemiravanje drugih zaposlenika ili trecih lica s kojima dolazi u kontakt u obavljanju
sluzbenih duznosti.

Uposlenik je duzan brinuti se o zdravom i urednom radnom okruzenju u sluzbenim prostorijama
pravosudne institucije. Uposlenik je duzan ponasati se i biti odjeven u skladu sa pravilnicima o
unutrasnjem sudskom poslovanju, ku¢nim redom pravosudne institucije i drugim propisima
kojima je ovo pitanje regulisano.

9.

9.1.

9.2.

9.3.

9.4.

9.5.

9.6.

9.7.

9.8.

POSTUPANJE SA SLUZBENIM INFORMACIJAMA |
DAVANJE IZJAVA U JAVNOSTI

Uposlenik je duzan da na propisan nacin postupa sa svim informacijama i dokumentima do kojih
dode u obavljanju svojih duznosti, posebno vodeci racuna o povjerljivosti i duzan je preduzeti
sve neophodne mjere da, u skladu s propisima, zastiti tajne podatke, kao i licne podatke koji su
mu dostupni u okviru obavljanja sluzbenih duznosti.

Uposlenik je duzan sve informacije do kojih dode tokom obavljanja sluzbenih duznosti Cuvati
kao sluzbenu tajnu te ih ne smije neovlasteno saopstavati u toku i nakon prestanka rada u
pravosudnoj instituciji. Uposlenik ne smije otkrivati informacije koje se odnose na licne prilike
stranaka i drugih lica koja se pojavljuju u postupcima pred pravosudnom institucijom.

Uposlenik ne smije javno ili privatno komentarisati zavrsene predmete ili predmete koji su u
toku.

Uposlenik se u obavljanju svoje duznosti moze konsultovati o pravnim ili praktiénim pitanjima
sa drugim uposlenicima pravosudnih institucija, vodeci racuna da sa dobivenim informacijama
postupa na propisan nacin, stite¢i povjerljivost podataka i izbjegavajuc¢i moguéi sukob interesa.

Uposlenik je duzan pribaviti saglasnost rukovodioca pravosudne institucije o svojim planiranim
istupima u javnosti, i obavijestiti ga o ve¢ datim izjavama, u slucaju neplaniranog obracanja
javnosti.

Uposlenik je duzan da u svim oblicima javnog nastupa i djelovanja u kojima predstavlja
pravosudnu instituciju iznosi stavove pravosudne institucije, u skladu sa propisima, ovlastenjima,
struénim zvanjem i ovim kodeksom. Ukoliko u okviru javnog nastupa uposlenik iznosi svoj licni
stav, duzan je na jasan nacin staviti do znanja prisutnima da se radi o njegovom licnom stavu,
vodedi racuna da se njegovo javno izreceno misljenje moze protumaciti i percipirati kao
misljenje pravosuda u cjelini.

U javnim nastupima u kojima ne predstavlja pravosudnu instituciju, uposlenik ne smije iznositi
podatke iz djelokruga rada pravosudne institucije ili poslova svog radnog mjesta, koji bi mogli
narusiti ugled pravosudne institucije i povjerenje gradana u pravosudnu instituciju i pravosuda
kao cjeline.

Uposlenik je duzan voditi racuna da u privatnim razgovorima ne daje neprimjerene izjave,
odnosno izjave kojima se moze dovesti u pitanje njegova nepristrasnost i integritet pravosuda,
ukljuCujuéi i iznosSenje podataka o karakteristikama nosilaca pravosudnih funkcija i ostalih
uposlenika pravosudne institucije.

9.9.

10.1.

10.2.

10.3.

10.4.

10.5.

Prilikom iznosenja licnih stavova i misljenja te drugih informacija putem drustvenih mreza i
drugih medija, uposlenik je duzan voditi racuna o ocuvanju licnog ugleda, ugleda pravosudne
institucije u kojoj radi, kao i pravosuda u cjelini.

NADZOR NAD POSTIVANJEM KODEKSA

Rukovodilac pravosudne institucije ili osoba koju on ovlasti vrsi nadzor nad primjenom ovog
kodeksa.

Rukovodilac pravosudne institucije je duzan upoznati uposlenike sa sadrzajem ovog kodeksa i
predvidenim pravilima ponasanja.

Rukovodilac pravosudne institucije kontinuirano prati i identificira eticke rizike koji mogu
negativno uticati na rad pravosudne institucije i razvija praksu otvorene komunikacije i rasprave
medu nosiocima pravosudne funkcije i uposlenicima o pitanjima etike, integriteta i sprecavanja
sukoba interesa u obavljanju sluzbenih duznosti. Rukovodilac pravosudne institucije je duzan da
redovno, a najmanje jednom godisnje, organizuje diskusiju unutar institucije o najcesc¢im etickim
dilemama i izazovima u vezi sa obavljanjem sluzbenih duznosti u pravosudnoj instituciji.

Rukovodilac pravosudne institucije je duzan da kreira pretpostavke za provodenije i redovno
unapredivanje obuke o etici, integritetu i sprecavanju sukoba interesa u pravosudu za uposlenike
pravosudne institucije na godisSnjem nivou.

Rukovodilac pravosudne institucije uspostavlja evidencije potrebne za pracenje primjene ovog
kodeksa, ukljucujudi, ali ne ogranicavajuci se na:

a) izjave o sukobu interesa

b) zahtjevima za izuzece

c) podatke o srodnicima koji rade u istoj pravosudnoj instituciji

d) evidenciju o izvrSenju obaveze dostavljanja imovinskih kartona u skladu sa zakonom koji
regulise ovo pitanje

e) podatke o dodatnim aktivnostima, ukljucujuci i evidencije o zahtjevima, odobrenjima i
misljenjima u vezi sa obavljanjem tih aktivnosti

f) postupanje sa primljenim i ponudenim poklonima

g) komunikaciju ex parte

h) odbijanje nezakonitog naloga

i) javne nastupe

j) pohadanje obuke iz oblasti etike, integriteta i sprecavanja sukoba interesa

k) prijave podnesene protiv uposlenika za krsenje kodeksa.

1. ODGOVORNOST ZA KRSENJE ODREDABA KODEKSA

I'1.1. Uposlenik je duzan potpisati izjavu da je upoznat sa sadrzajem ovog kodeksa.

I1.2. KrSenje pravila ponasanja predvidenih ovim kodeksom moze predstavljati povredu sluzbene
duznosti i biti osnov za pokretanje disciplinskog postupka.

